
Alle kommunane 

Fylkesmannen i Rogaland inviterer kommunane med på Sjumilssteget – eit krafttak for god oppvekst i Rogaland 

Mange kommunar i Rogaland prioriterer arbeidet med barn og unge høgt. Fylkesmannen ønskjer å styrkje dette arbeidet gjennom satsinga «God oppvekst i Rogaland».

Eit viktig tiltak blir det såkalla Sjumilssteget som handlar om at barnekonvensjonen må prege tenestetilbodet til barn og unge i kommunane. Fleire fylke er alt i gang med Sjumilssteget, og nå startar vi også. Vi kallar det Sjumilssteget – for god oppvekst i Rogaland. 
For å lære meir om Sjumilssteget, gå inn på www.sjumilssteget.no. Fylkesmannen i Rogaland si  nettside vil vere klar innan kort tid.
La deg inspirere 27. mai 2014!

Fylkesmannen arrangerer ein stor konferanse der du kan lære meir om barnekonvensjonen, om Sjumilssteget og korleis vi kan skape ei enda betre framtid for barn og unge i fylket vårt. Vi vil samtale om kvifor det er økonomisk lurt å satse på barn og unge, presentere erfaringar frå andre stader i landet og vi vil tenkje saman om korleis prosjektet kan hjelpe din kommune. Og forhåpentlegvis: Du vil bli inspirert til å ta del i krafttaket. 
Vi ønskjer at representantar frå politisk og administrativ leiing i kommunane deltek på konferansen fordi erfaringar frå andre fylke viser at leiinga må vere med for å lukkast. I tillegg inviterer vi representantar frå ulike avdelingar og kommunale område. 

Det kjem invitasjon med program til konferansen i mars/april 2014.

Dette er ei nasjonal satsing

I dei nasjonale føringane blir det lagt stor vekt på å tenkje heilskapleg og å samordne innsatsen for oppvekstmiljøet til barn og unge. 

Barnekonvensjonen forpliktar kommunane, og dei kommunale tenestene må samarbeide om barnet sitt beste. Omsynet til barn og unge skal vere med som ein viktig og naturleg del av den kommunale samfunnsplanlegginga. Fylkesmannen i Rogaland arbeider også internt med denne satsinga, og vi ser kor viktig det er at alle delar av forvaltninga er involverte. 

Sjumilssteget handlar om tidleg innsats, samordning av tenester, samarbeid på tvers av fagområde og barna sin rett til å bli høyrt. Det overordna prinsippet i dette arbeidet er ”barnets beste”. 

Sjumilssteget vil bidra til å vidareutvikle det gode arbeidet som allereie blir gjort i kommunane.

Kvifor ikkje allereie nå utnemne ein koordinator?

Vi rår kommunane til å utnemne ein koordinator for denne satsinga. Kommunekoordinatoren skal vere sentral i det tverrfaglege nettverket rundt barn og unge i eigen kommune, men også eit bindeledd mellom Fylkesmannen og kommunen.

Fylkesmannen sin kontaktperson er prosjektleiar Anne Helen Meling Madland, helse- og sosialavdelinga.

E-post:
fmroahm@fylkesmannen.no 

Telefon: 51 56 87 52

Vi vonar at alle kommunane i Rogaland tek utfordringa og blir med på krafttaket Sjumilssteget – for god oppvekst i Rogaland. 
Bli med på inspirasjonskonferansen 27. mai!

Hugs: 25 % av befolkninga i Rogaland er barn og unge – og dei er 100 % av framtida!

Med helsing

	Magnhild Meltveit Kleppa
fylkesmann
	Anne Helen Meling Madland

	
	rådgjevar

